
Općinski sud u Zenici, stečajna sutkinja Sanja Pavlić, u stečajnom postupku nad društvom Mala 

Gradska Pekara d.o.o. Zavidovići, ul. Safvet bega Bašagića broj 2A, Zavidovići, koga zastupa 

punomoćnik Anis Maličbegović advokat iz Zavidovića, na ročištu 30.09.2026. godine donio je sljedeće:

  

R J E Š E N J E 

 

Pozivaju se povjeritelji i zainteresirane osobe da u roku od 30 dana od dana objavljivanja poziva 

na oglasnoj tabli suda, web stranici suda-elektronskoj tabli suda i u Službenim novinama          FBiH, 

predlože otvaranje stečajnog postupka i uplate predujam za obezbjeđenje troškova stečajnog postupka 

u iznosu od 5.000,00 KM na depozitni račun suda, broj: 134-010-0000044837 otvoren kod ASA Banke 

d.d. Sarajevo, Poslovnica Zenica. 

Ako povjeritelji i zainteresirane osobe ne predujme gore navedeni iznos u određenom roku u 

ovom rješenju, upozoravaju se da će stečajni sudac otvoriti stečajni postupak i odmah zaključiti postupak 

nad društvom. 

Ako zainteresirana osoba predloži otvaranje stečajnog postupka i uplati predujam u navedenom 

roku stečajni sudac će otvoriti stečajni postupak i voditi ga  u skladu sa odredbama Zakona o stečaju. 

O b r a z l o ž e n j e 

 

Predlagatelj Mala Gradska Pekara d.o.o. Zavidovići, ul. Safvet bega Bašagića broj 2A, 

Zavidovići, podnio je prijedlog za otvaranje stečajnog postupka nad društvom Mala Gradska Pekara 

d.o.o. Zavidovići, ul. Safvet bega Bašagića broj 2A, Zavidovići, 07.04.2026. godine.  

 

Zakonski zastupnik predlagatelja je na ročištu za utvrđivanje uvjeta za otvaranje stečajnog 

postupka održanog 30.09.2026. godine izjavio da u cijelosti ostaje kod prijedloga za otvaranje stečajnog 

postupka i nema primjedbi niti prigovora na Izvještaj privremene stečajne upraviteljice. 

 
Privremena stečajna upraviteljica je na ročištu izjavila da ostaje kod izvještaja od 18.08.2026. 

godine. Navodi da privredno društvo nema nepokretnu imovinu što je utvrđeno na osnovu Uvjerenja 

koje je izdato od grada Zavidovići, prema kojem nije upisan kao nosilac prava u kastarskom operatu i 

Podnesaka Općinskog suda u Zavidovićima, Zemljišnoknjižni ured u kojem stoji da Mala Gradska 

Pekara d.o.o. Zavidovići nije upisan kao vlasnik ili suvlasnik nekretnina na području općine Zavidovići. 

Mala Gradska Pekara d.o.o. Zavidovići ne obavlja poslove za koje je registrirana od početka 2022. 

godine. Navela je da je po navodima direktora društva došlo do nesuglasica između osnivača i društvo 

je radilo otprilike šest mjeseci od osnivanja i od tada ne rade. Nvela je da društvo nema nikakve imovine 

osim fiskalne kase, da knjigovodstvena dokumentacija društva se nalazi na adresi Stavci b.b., da su 

poslovne knjige vođene pravilno. Izjavila je da stečajni dužnik ne može nastaviti tekuće poslovanje jer 

od početka 2022 godine ne obavlja registrovanu djelatnost, a zadnji finacijski izvještaj za poslovnu 

godinu 2026. godine predat je u aprilu 2026. godine u nadležnu FIA. Izjavila je da prema Bilanci stanja 

zaključno sa 31.12.2025. godine ukupne obaveze iznose 12.496,00 KM, stalna sredstva koje posjeduje 

privredno društvo čine fiskalna kasa čija je vrijednost 579,00 KM i nije vršen popis imovine od 

prestanka rada jer društvo ima samo fiskalnu kasu.  

Izjavila je da Mala Gradska Pekara d.o.o. Zavidovići od svog osnivanja je imala jedan otvoren 

račun kod Raiffeisen Bank d.d. BiH, račun broj 1610000257130036, na kome nema sredstava na računu, 

blokiran je od 04.03.2022. godine. Izjavila je da u radnom odnosu Mala Gradska Pekara d.o.o. 

Zavidovići nema ni jednog radnika, da dug po osnovu javnih prihoda iznosi 6.270,06 KM prema dopisu 

Porezne uprave broj: 13-4/2-12-5-1480/2026 Dž.N. od 16.07.2026. godine, a da Mala Gradska Pekara 

d.o.o. Zavidovići nije bila u sistemu Uprave za indirektno-oporezivanje i privredno društvo nema u svom 

vlasništvu registriranih motornih vozila. Istakla je da stečajni postupak nije pokrenut u roku od 60 dana 

od dana nastupanja platežne nesposobnosti, te da na osnovu svega navedenog proizilazi da imovina 

stečajnog dužnika nije dovoljna da se pokriju troškovi stečajnog postupka, kao i da stečajni dužnik ne 

može nastaviti poslovanje jer od 04.03.2022. godine ima blokiran račun, da postoje razlozi za otvaranje 



stečajnog postupka iz razloga platežne nesposobnosti stečajnog dužnika i to u neprekidnom trajanju 

dužem od 60 dana. 

 U skladu sa naprijed navedenim privremena stečajna upraviteljica smatra da je prijedlog 

dopušten i osnovan te ukoliko povjeritelji predujme troškove stečajnog postupka u iznosu od 5.000,00 

KM, da su se stekli zakonski razlozi za otvaranje stečajnog postupka nad pravnim licem Mala Gradska 

Pekara d.o.o. Zavidovići definisanim članom 6. Zakona o stečaju. 

 

Kako stečajni dužnik ima obveze, a nema imovine, pa ni za troškove stečajnog postupka, to je 

sud primjenom odredbe čl. 102. stav 7. 8. i 9. Zakona o stečaju („Sl. Novine F BiH“ broj: 53/2021), 

pozvao povjeritelje i zainteresirane osobe da predujme dovoljan novčani iznos za pokrivanje troškova 

stečajnog postupka (otvaranje i provodjenje stečajnog postupka), ako su zainteresirani za vođenje 

stečajnog postupka, kod situacije kada nema imovine stečajnog dužnika iz koje bi se mogle namiriti 

obveze, pa ni sami troškovi otvaranja i vođenja stečajnog postupka. Visina troškova srazmjerno je 

određena visini troškova koji se očekuju, a koji su neophodno potrebni za otvaranje i vođenje stečajnog 

postupka. 

 

S obzirom na izloženo odlučeno je kao u izreci ovog rješenja primjenom odredbe čl. 102. stav 

7. 8. i 9. Zakona o stečaju. Ovim rješenjem povjeritelji i zainteresirane osobe su upozoreni na posljedice 

propuštanja postupanja po pozivu ovog suda. 

 

 

PRAVNA POUKA:                                                                                            Stečajna sutkinja 

Protiv ovog rješenja nije                                                                                       Sanja Pavlić 

dozvoljena žalba.                    

 

 


